
ICYMI گورنر :HOCHUL   کاTIMES UNION  میں شائع ہونے والا اوپیڈ مضمون: میں طبی امداد برائے موت

  کی حمایت کیوں کر رہی ہوں
  
  

)کیتھی ہوکل( کا ایک اوپیڈ مضمون شائع کیا جس میں انہوں نے  Kathy Hochulنے گورنر  Times Unionآج، 
دستیاب ہے اور   اوپیڈ مضمون کا مکمل متن آن لائنطبی امداد برائے موت کے لیے اپنی حمایت کی وضاحت پیش کی۔ 

  ذیل میں پیش کیا جا رہا ہے: 
  

ڈھائی صدیاں قبل، ہمارے بانیانِ وطن نے ایک ایسے ملک کا تصور قائم کیا جو محدود حکومت اور وسیع انفرادی  
حقوق پر مبنی تھا، جو مل کر اظہارِ رائے، عبادت، رازداری اور جسمانی خود مختاری کے حقوق کا تحفظ کرتے ہیں۔  

ق کی حمایت کی جدوجہد میں پیش پیش رہا ہے،  فخر کی بات یہ ہے کہ نیو یارک طویل عرصے سے انفرادی حقو
کے حقوق، خواتین کے حقوق یا تولیدی حقوق۔ اس ملک کی   LGBTQچاہے وہ شہری حقوق ہوں، لیبر کے حقوق،  

حقیقی روح کے مطابق، حکومت کی یہ ذمہ داری ہے کہ وہ کسی فرد کے انتہائی ذاتی فیصلوں میں مداخلت کرنے کے 
  بجائے ان کا تحفظ کرے۔

  
( پر غور کیا ہے جو ایک Medical Aid in Dying Actاسی تناظر کے تحت میں نے طبی امداد برائے موت ایکٹ )

ایسا بل ہے جس کے تحت شدید تکلیف میں مبتلا وہ افراد جو لاعلاج بیماری کے باعث زندگی کے آخری مرحلے میں  
ہوں اور جن کے پاس چھ ماہ سے کم وقت باقی ہو، انہیں اس ناگزیر انجام کی رفتار کو طبی معاونت کے ذریعے 

  بڑھانے کا حق دیا جا سکے گا۔ 
  

اس سفر کے دوران میں نے انُ نیو یارک کے باشندوں کی رائے سنی جو شدید درد اور اذیت سے گزر رہے ہیں۔ میں  
نے انُ کے بچوں کی رائے بھی سنی جو اپنے والدین کو آہستہ آہستہ ایک تباہ کن زوال سے گزرتے ہوئے دیکھ رہے  

یں جو اس اذیت کے خاتمے کی فریاد کر رہے تھے نیز  ہیں۔ میں نے ایسے والدین یا شریکِ حیات کی کہانیاں بھی سن
  انہیں یہ جواب دینا کتنا مشکل تھا کہ "ہم نیو یارک میں ایسا نہیں کر سکتے۔" 

  
کے باعث   ALSیہ دلخراش معاملات ہیں اور انہوں نے مجھے ذاتی طور پر بہت زیادہ متاثر کیا۔ میں نے اپنی والدہ کو 

مرتے ہوئے دیکھا۔ میں نے دیکھا کہ کس طرح بے رحمی سے اس بیماری نے اسُ مضبوط عورت کو مجھ سے چھینا  
جس نے میری پرورش کی۔ اس سفاک بیماری نے ایک ایک کر کے انُ کی چلنے، کھانے، بولنے اور بالآخر جینے کی  

اپنے کو اذیت میں مبتلا دیکھنے اور اسے روکنے  صلاحیت سلب کر لی۔ میں اسُ درد سے بخوبی واقف ہوں جو کسی
  سے خود کو بے بس محسوس کرنے سے جنم لیتا ہے۔

  
اسی کے ساتھ ساتھ، مختلف مذاہب سے تعلق رکھنے والے ایسے افراد بھی موجود ہیں جو یہ عقیدہ رکھتے ہیں کہ جان  
بوجھ کر اپنی زندگی کو مختصر کرنا حرمتِ زندگی کی خلاف ورزی ہے۔ میں ان آراء کو بھی سمجھتی ہوں اور ان کا 

وگوں سے بات کی تو میں اس نتیجے پر پہنچی کہ یہ  احترام کرتی ہوں۔ لیکن جب میں نے درد سے تڑپتے ہوئے ل 
معاملہ انفرادی انتخاب کا ہے جو زندگی کو مختصر کرنے کے بارے میں نہیں بلکہ موت کے عمل کو مختصر کرنے  

کے بارے میں ہے۔ اور میں یہ نہیں سمجھتی کہ ہر صورت میں کسی شخص کو ناقابلِ برداشت درد اور اذیت کے  
  دگی کے وقار اور حرمت کو برقرار رکھتا ہے۔حوالے کر دینا زن

میں نے اس پر ایک خاندانی دوست کی کیتھولک تدفینی ماس کے دوران غور کیا، جہاں پادری نے ابدی زندگی میں  
خوش آمدید کہنے کا ذکر کیا۔ مجھے یہ تعلیم دی گئی تھی کہ خدا رحم اور شفقت کرنے والا ہے اور ہمیں بھی ایسا ہی  

تیار کی اجازت دینا بھی شامل ہے جو ناقابلِ تصور تکلیف کا  ہونا چاہیے۔ اس میں انُ افراد کے لیے ایک رحمدلانہ اخ
  سامنا کر رہے ہوں اور اس زندگی کے اپنے آخری مہینوں میں سکون کی تلاش میں ہوں۔

  
لہٰذا غور و فکر کے بعد میں نے انتہائی مخصوص حالات میں طبی امداد برائے موت کو قانونی حیثیت دینے کی حمایت  
کا فیصلہ کیا، اور ساتھ ہی قانون میں مضبوط حفاظتی اقدامات شامل کرنے کا بھی تاکہ یہ یقینی بنایا جا سکے کہ اس کا  

  گو نہ کیا جائے۔غلط استعمال نہ ہو یا اسے وسیع پیمانے پر لا 
  

قانون ساز اسمبلی کی جانب سے منظور کیے گئے اس بل میں پہلے ہی انفرادی ڈاکٹروں اور مذہبی وابستگی رکھنے  
والی صحت کی سہولت گاہوں کو طبی امداد برائے موت فراہم کرنے سے انکار کرنے کی اجازت دی گئی ہے۔ میرے  

۔ میں نے اضافی حفاظتی ضوابط تجویز کیے جو  نزدیک، یہ حفاظتی اقدامات نہایت ضروری تھے لیکن کافی نہیں تھے
فیملی ممبرز، نگہداشت کاران اور ڈاکٹروں کو بھی تحفظ فراہم کرتے ہیں، اور مجھے خوشی ہے کہ بل کے اسپانسرز  
اور قانون ساز قیادت نے اس بات پر اتفاق کیا کہ انہیں اس بل میں شامل کیا جائے جس پر میں قانون ساز اسمبلی کے 

  واپس آنے اور ترمیم شدہ زبان کی منظوری دینے کے بعد بالآخر اس وقت دستخط کروں گی۔البانی 
  

یہ حفاظتی ضوابط انُ بعض افراد کے خدشات کو دور کرتے ہیں جو اس بات سے خوف زدہ ہیں کہ کمزور افراد 
بشمول معذور افراد یا بزرگ حضرات کو دباؤ ڈال کر ایسے فیصلے پر آمادہ کیا جا سکتا ہے جو وہ اپنی مرضی سے  

ی ہوگی کہ واقعی متعلقہ فرد کی زندگی کے  نہ کرتے۔ اب کسی میڈیکل ڈاکٹر کی جانب سے اس بات کی تصدیق لازم
چھ ماہ سے کم رہ گئے ہیں اور کسی ماہرِ نفسیات یا ماہرِ نفسیاتی امراض کی جانب سے اس امر کی بھی تصدیق 

  ضروری ہوگی کہ مریض فیصلہ کرنے کی صلاحیت رکھتا ہے اور کسی دباؤ کے زیرِ اثر نہیں ہے۔
  

مریض کو اپنا فیصلہ تبدیل کرنے کا موقع فراہم کرنے کے لیے پانچ دن انتظار کی مدت لازماً دی جائے گی اور آزادانہ 
مرضی کی موجودگی کی تصدیق کے لیے تحریری درخواست کے ساتھ ساتھ ریکارڈ شدہ زبانی درخواست بھی درکار 

ر فائدہ اٹھا سکتا ہو گواہ یا مترجم بننے کے لیے نااہل  ہوگی نیز کوئی بھی ایسا شخص جو اس معاملے سے مالی طور پ
  قرار دیا جائے گا۔

  
مذہبی ہسپتالوں سے وابستہ آؤٹ پیشنٹ سہولت گاہیں طبی امداد برائے موت فراہم نہ کرنے کا انتخاب کر سکتی ہیں اور  

قواعد و ضوابط کی تیاری اور تربیت کے لیے وقت یقینی بنانے کی غرض سے بل کے نفاذ کی تاریخ میں توسیع کر  
  دی گئی ہے۔

  
  آخری بات یہ کہ، یہ حق صرف نیو یارک کے باشندوں کو ہی فراہم کیا گیا ہے۔

  
یہ بنیادی حفاظتی اقدامات ہیں تاکہ یہ یقینی بنایا جا سکے کہ کمزور افراد پر دباؤ نہ ڈالا جائے انہیں گمراہ نہ کیا جائے  

  یا انہیں متبادل راستوں کے بغیر نہ چھوڑا جائے۔
  

طبی امداد برائے موت ایکٹ لاعلاج بیماری میں مبتلا نیو یارک کے باشندوں کو یہ حق فراہم کرے گا کہ وہ اپنے 
آخری ایام جراثیم سے پاک ہسپتال کی روشنیوں کے نیچے نہیں بلکہ اپنے بیڈروم کی کھڑکی سے آتی سورج کی  

ینوں کی یکساں بھنبھناہٹ سننے کے بجائے اگلے روشنی میں گزار سکیں۔ یہ حق کہ وہ اپنے آخری دن ہسپتال کی مش
کمرے میں گونجتی ہوئی اپنے نواسے نواسیوں، پوتے پوتیوں کی ہنسی سن سکیں۔ یہ حق کہ وہ اپنی فیملی کو یہ بتا  

   سکیں کہ وہ ان سے محبت کرتے ہیں اور جواب میں وہ قیمتی الفاظ خود بھی سن سکیں۔
  

 Bradمیں انُ وکلا، فیملیز اور قانون ساز حامیوں کی شکر گزار ہوں، بالخصوص بل کے اسپانسرز سینیٹر 
Hoylman-Sigal سیگل( اور رکن اسمبلی -)بریڈ ہوئلمنAmy Paulin  ایمی پالِن( کی جنہوں نے اسے ایک سوچے(

سمجھے اور ذمہ دارانہ انداز میں ممکن بنانے کے لیے بھرپور محنت کی۔ اور مجھے امید ہے کہ جو لوگ اس نتیجے  
سے مایوس ہیں وہ جان لیں کہ یہ میرے لیے ذاتی طور پر ایک نہایت مشکل فیصلہ تھا۔ یہ کام ہرگز آسان نہیں تھا۔ یہ  



فیصلہ خلوصِ نیت پر مبنی ہے اور دل کی گہرائیوں میں پیوست اس یقین کی رہنمائی میں کیا گیا کہ حکومت پر لازم  
ہے کہ وہ جن لوگوں کی خدمت کرتی ہے ان کے حقوق اور ان کی مرضی کا احترام کرے۔ مجھے امید ہے کہ اس  

نظر سے دیکھ سکیں گے جو ایسا انتخاب کر سکتے قانون سازی کی مخالفت کرنے والے بھی انُ افراد کو ہمدردی کی 
ہیں جو وہ خود اپنے لیے نہ کریں۔ اور کیا دراصل یہی وہ انتخاب اور آزادی نہیں ہے جس کا وعدہ ہماری نوخیز قوم  

  سال پہلے اپنے عوام سے کیا تھا؟ 250نے 
  

Kathy Hochul   ویں گورنر ہیں۔57( نیو یارک کی ہوکل)کیتھی  
  

###  

